
Sjednica Redovne Skupštine Samostalnog sindikata državnih službenika i zaposlenika u 

institucijama Bosne i Hercegovine, (u daljem tekstu: Skupština) održana je 25. aprila 2019. 

godine u prostorijama Parlamentarne Skupštine Bosne i Hercegovine, sa početkom u 15:00 

sati. 
 

Poziv za Skupštinu delegatima je upućen 15.04.2019. godine, a radni materijal delegatima je 

zbog obimnosti dostavljen elektronskim putem. 

 

 

I – Prethodni postupak 

 

 

1. Uvodno obraćanje Predsjednika Skupštine  
 

Sjednicu Skupštine otvorio je g. Ermin Terko Predsjednik Skupštine Samostalnog sindikata 

državnih službenika i zaposlenika u institucijama Bosne i Hercegovine, ( u daljem tekstu: 

Predsjednik Skupštine). Predsjednik Skupštine pozdravio je prisutne delegate i zahvalio im se 

na odzivu. Predsjednik Skupštine zamolio je delegate za ekonomičnost u vremenu cijeneći obim 

dnevnog reda koji je predložen, uz napomenu da ne želi delegatima sugerisati suzdržavanje od 

diskusija po tačkama dnevnog reda. U smislu pomenutog od delegata se očekuju koncizne, 

konkretne i usmjerene diskusije, te precizni prijedlozi za poboljšanje odluka koje će se donositi. 

 

 

2. Verifikacija učesnika i utvrđivanje kvoruma za rad i odlučivanje 

 

Predsjednik Skupštine poziva Zaimović Mirelu, tehničkog sekretara Sindikata, da izvrši uvid u 

Spisak registracije delegata i utvrdi broj delegata koji su registrirani za Skupštinu, te da potom 

fizički prebroji prisutne delegate i o tome izvijesti Skupštinu. 

 

G-đica Mirela izvještava da Redovnoj sjednici Skupštine prisustvuju 47 delegata i dva člana 

Sindikata koji prisustvuju Skupštini u svojstvu gosta.  

 

Predsjednik Skupštine konstatuje da Redovnoj sjednici Skupštine prisustvuju 47 delegata, čime 

u skladu sa Statutom Sindikata postoji kvorum za rad i odlučivanje Skupštine, kao i 2/3 kvorum. 

 

U smislu pomenutog Predsjednik Skupštine konstatuje: 

 

 postoje uslovi za nesmetan rad i odlučivanje Skupštine; 

 Spisak registracije delegata je sastavni dio ovog Zapisnika. 

 

 

 

3. Potvđivanje Zapisničara i Ovjerivača Zapisnika 

 

 

Predsjednik Skupštine predlaže da Zapisničar na Skupštini bude g-đica Zaimović Mirela, 

tehnički sekretar Sindikata, a da Ovjerivači Zapisnika budu delegati koji su utvrđeni na 

prethodnoj sjednici Skupštine, Jažić Jasminka i Kristijan Vasilić. 

 

Drugih prijedloga nije bilo, te Predsjednik Skupštine konstatuje da su potvrđeni: 

Zapisničar:    - Zaimović Mirela 

 

Ovjerivači Zapisnika: - Jažić Jasminka 

    - Kristijan Vasilić 

 

 

4. Utvrđivanje Dnevnog reda 

 

Predsjednik Skupštine ističe da je prijedlog Dnevnog reda delegatima dostavljen kroz poziv za 

Skupštinu. Prijedlog Dnevnog reda utvrđen je od strane Upravnog odbora Sindikata u okviru 

pripreme za održavanje Skupštine, a isti se od strane Skupštine može mijenjati i dopunjavati. 

 

U smislu navedenog Predsjednik Skupštine otvara raspravu u vezi sa utvrđivanjem Dnevnog 

reda Skupštine. 

 

Delegat g-din Salih Karčić predlaže da se u tačkama 3, 4, 5, 6, i 7 prije naziva upiše riječ 

„usvajanje“ te da se Dnevni red dopuni tačkom koja bi glasila „Prijedlog izmjena i dopuna 

Statuta Sindikata“, a koja bi bila uvrštena kao tačka 10. 

 

Daljih diskusija u vezi sa Dnevnim redom nije bilo, te Predsjednik Skupštine daje na glasanje 

prijedlog da se u Dnevni red, kao tačka broj 10. uvrsti Prijedlog izmjena i dopuna Statuta 

Sindikata, a da se u tačkama predloženog Dnevnog reda 3, 4, 5, 6, i 7 prije naziva tačke upiše 

riječ „usvajanje“. 

 

Zaključak: 

 

1. Usvaja se prijedlog da se  u tačkama 3, 4, 5, 6, i 7 prije naziva tačke upiše riječ „usvajanje“ 

te da se u Dnevni red kao tačka broj 10. uvrsti „prijedlog izmjena i dopuna Statuta 

Sindikata“. 

 

Za:  46 delegata 

Protiv:    1 delegata 

Suzdržan   0 delegat 

 

 

Predsjednik Skupštine konstatuje da je usvojen slijedeći Dnevni red: 

 

1. Usvajanje Dnevnog reda Redovne sjednice Skupštine Sindikata; 

2. Usvajanje Zapisnika sa Vanredne sjednice Skupštine Sindikata održane 21.02.2018. 

godine; 

3. Usvajanje Izvještaja o radu Upravnog odbora Sindikata za 2018. godinu; 

4. Usvajanje Programa rada Upravnog odbora Sindikata za 2019. godinu; 

5. Usvajanje Izvještaja o radu Nadzornog odbora Sindikata za 2018. godinu; 

6. Usvajanje Finansijskog Izvještaja Sindikata za 2018. godinu; 

7. Usvajanje Finansijskog plana Sindikata za 2019. godinu; 

8. Prijedlog razrješenja/imenovanja članova Upravnog i Nadzornog odbora Sindikata; 

9. Prijedlog odluke o usvajanju Prečišćenog teksta Statuta Sindikata; 

10. Prijedlog izmjena i dopuna Statuta Sindikata; 

11. Razno. 

II – Tok sjednice po Dnevnom redu 

 

 

Ad 2. Usvajanje Zapisnika sa sjednice Skupštine Sindikata održane 21.02.2018. godine. 
 

Predsjednik Skupštine ističe da je Zapisnik sa Skupštine Sindikata koja je održana 21.02.2018. 

godine sačinjen vrlo detaljno, te da je delegatima dostavljen uz poziv za Skupštinu kao radni 

materijal.  

 

Predsjednik Skupštine otvara raspravu po tački Dnevnog reda. 

 

Delegat g. Salih Karčić ističe da u Zapisniku nije korektno navedena diskusija vezana za 

dopunu dnevnog reda pod  tačkom 4. „Utvrđivanje dnevnog reda“ , te predlaže treći pasus glasi: 

„U raspravi je predloženo od strane delegata Saliha Karčića“. U tački Ad 2 „Usvajanje izmjena 

i dopuna Statuta“, delegat Salih Karčić predlaže slijedeću dopunu: „kroz diskusiju su dati 

slijedeći amandmani od strane delegata Saliha Karčića“, kao i u Ad 5 „program rada Sindikata 

za 2018“, da se dopuni sa: „Kroz raspravu je data sugestija od strane delegata Saliha Karčića“. 

 

Predsjednik Skupštine zatvara raspravu i daje na glasanje prijedlog da se usvoji Zapisnik sa 

sjednice Skupštine Sindikata održane 21.02.2018. godine, sa predloženim korekcijama od 

strane delegata Saliha Karčića.  

 

Zaključak: 

 

1. Usvaja se Zapisnik sa sjednice Skupštine Sindikata održane 21.02.2018. godine sa 

korekcijama koje je predložio delegat Salih Karčić.   

 

Za:  42 delegata 

Protiv:    0 delegata 

Suzdržan   5 delegata 

 

 

Ad 3.  Izvještaj o radu Upravnog odbora Sindikata za 2018. godinu ; 

 

Predsjednik Skupštine poziva Predsjednicu Sindikata da Skupštinu izvijesti o radu Upravnog 

odbora Sindikata u proteklom periodu. 

 

Predsjednica Sindikata g-đa Lejla Čopelj daje kraći osvrt na rad Sindikata u proteklih godinu 

dana, dakle za period od održavanja Vanredne Skupštine Sindikata. Predsjednica Sindikata 

navodi da je Upravni odbor vrijedno radio na rješavanju brojnih pitanja, te da je uprkos 

poteškoćama ostvario pozitivne pomake u radu i organiziranju Sindikata. 

   

Predsjednica Sindikata je istakla da su nastavljene aktivnosti na uspostavi saradnje sa Vijećem 

ministara Bosne i Hercegovine u cilju koordiniranja zajedničkih aktivnosti. S tim u vezi 

Predsjednica Sindikata je održala sastanak sa predsjedavajućim Vijeća ministara BiH te je 

dogovorena buduća saradnja u procesu donošenja propisa koji regulišu radno pravni statuts 

zaposlenih u institucijama BiH. 

Ostvarena je i saradnja sa zastupnicom u Predstavničkom Domu Paralmentarne skupštine BiH, 

Majom Gasal Vražalica, u vezi sa osporavanjem Odluke o visini, načinu i postupku ostvarivanja 

prava na naknadu za prijevoz na posao i prijevoz sa posla u institucijama BiH.  

 

Predsjednica dalje navodi i da su poduzete aktivnosti na neprovođenju inicijative Ministarstva 

finansija BiH vezano za smanjenje osnovice za obračun plate svim zaposlenim u korist 

povećanja plata vojnicima. 

 

Održan je i niz sastanaka sa predstavnicima Ministarstva pravde BiH i Ministarstva finansija i 

trezora BiH, a u cilju uspostavljanja socio-ekonomskog dijaloga i buduće saradnje poslodavca 

i Sindikata. Dogovorena je saradnja sa Ministarstvom pravde BiH u procesu izmjena Zakona o 

radu u dijelu koji se odnosi na Sindikata, nakon čega će uslijediti inicijativa za otpočinjanje 

kolektivnog pregovaranja. Ministarstvo pravde BiH pokrenulo je inicijativu o formiranju 

pregovaračkog tima za Kolektivni ugovor. 

Predsjednica Sindikata dodaje i da je ostvarena saradnja sa Institucijom Ombdusmana za 

ljudska prava kao i sa Vanjsko trgovinskom komorom BiH, kroz proces digitalizacije i uvođenje 

novih tehnologija sa ciljem zaštite zaposlenih od gubitka radnih mjesta gdje je ujedno 

dogovorena i buduća saradnja i edukacija. 

 

Predsjednica Sindikata ističe da je povećan broj članova Sindikata u odnosu na 2017.godinu 

(1379), te da Sindikat trenutno broji 1869 članova iz ukupno 40 institucija. 

 

Vezano za zaštitu prava iz radnog odnosa članstva uz advokatski angažman, predsjednica 

Sindikata ističe da je nastavljen angažman advokata u zastupanju u disciplinskim i sudskim 

postupcima za utvrđivanje odgovornosti povreda radnih dužnosti, odnosno zaštite prava iz 

radnih odnosa, te da su svi zahtjevi za pružanje usluga besplatne pravne zaštite za članove 

Sindikata u oblasti radnih odnosa u postupku pred disciplinskim organima i sudu u svim fazama 

postupka, kao i naknade štete nanesene članovima Sindikata u toku trajanja njihovog radnog 

odnosa u institucijama BiH su blagovremeno realizirani. 

 

Predsjednica Sindikata je napomenula da je održan okrugli sto na temu „ Uloga sindikalnog   

predsjednika/povjerenika i primjena novog Pravilnika o organizaciji i radu sindikalnih 

organizacija“. Također napominje da je održan i sastanak sa predsjednicima i predstavnicima 

Sindikalnih organizacija Reprezentativnog sindikata na temu : „Primjena novog pravilnika o 

organizaciji i radu Sindikalnih organizacija“. 

 

U proteklom periodu Sindikat je razmatrao i pozitivno odgovorio na pristigle zahtjeve  

jednokratne novčane pomoći. 

 

Predsjednica Sindikata ističe da je nastavljena ranije uspostavljena saradnja sa Sindikatom 

državnih službenika i namještenika FBiH i Sindikatom uprave Republike Srpske kao i 

Sindikatima zemalja regiona – Makedonija, Crna Gora, Srbija. Također napominje da je održan 

regionalni sastanka Sindikata u Sarajevu a nakon satanka je upućeno pismo Vijeću ministara 

BiH kojim se ukazalo na neravnopravan položaj zaposlenih u institucijama BiH u odnosu na 

zaposlene u entitetima i zemljama regije. 

 

Sindikat je vršio redovne kontakte sa sredstvima informisanja, te organizovao konferencije za 

štampu, okrugle stolove i sasatanke u vezi sa aktuelnim temama. 

Predsjednik Skupštine otvara diskusiju o Izvještaju o radu Upravnog odbora Sindikata za 2018. 

godinu.  

 

U diskusiji je istaknuta potreba snažnijeg djelovanja Sindikata u pravcu zaštite prava zaposlenih 

u Institucijama BiH, te više koordinacije sa S.O. u sastavu Sindikata.  

 

Delegat Salih Karčić smatra da je period od godinu dana mnogo, a da Sindikat nije otpočeo 

kolektivno pregovaranje radi zaključivanja Kolektivnog ugovora. Također napominje da na 

web stranici Sindikata nije mogao pronaći Statut Sindikata, Izvještaj o radu, Finansijski 

izvještaj za 2017. godinu, kao i spisak sindikalnih organizacija sa brojem članova.  

 

Delegat Salih Karčić ističe, dalje, da je Sindikat potpisao, po njemu, štetan ugovor sa 

advokatom koji zastupa Sindikat. Također zahtjeva od predsjednice Sindikata da obrazloži u 

kojoj je fazi kolektivno pregovaranje. 

 

U raspravu se uključila i delegat Fazila Klisura koja smatra da je Sindikat veoma brzo usvojio 

Kolektivni ugovor, te da ona kao član komisije koji je radio na kolektivnom ugovoru nije 

informisana niti pozivana na dalje konsultacije vezano za isti. 

 

Sabina Konjhodžić delegat ispred SO Direkcije za evropske integracije BiH, smatra da je 

problem u manjku komunikacije, te da tehnički sekretar Sindikata treba da intenzivira rad te 

svakodnevno obavještava predsjednike SO o dešavanjima u Sindikatu, ipak ističe, da smatra da 

je u proteklom periodu Sindikat i UO Sindikata mnogo uradio posebno u periodu kako je 

izabran trenutni saziv na čelu sa Predsjednicom Lejlom Čopelj. Sa ovom konstatacijom se 

složio i delegat Goran Okiljević te ističe da njegovu SO ne zanimaju neke sitne neregularnosti 

kao što je kada je i koliko objavljivano na web stranici Sindikata već oni istinski i pravi 

problemi, a to je plata, naknada za prevoz, naknada za topli obrok i sl. uposlenika u institucijama 

BiH. 

 

Predsjednica Sindikata se zahvaljuje na iznešenim a delegat Kristijan Vasilić je potvrdio da 

jeste bilo kašnjenja kada je u pitanju objavljivanje Statuta i ostalih navedenih akata, ali da su 

svi dokumenti objavljeni na web stranici Sindikata kao i sve ostale informacije o radu i 

dešavanjima u Sindikatu. Također ističe da je izabrana najpovoljnija ponuda za advokata, a 

kada je u pitanju ugovor sa istim ne smatra ga štetnim te da je do sada Sindikat imao korektnu 

saradnji sa istim u što su se mogli uvjeriti mnogi članovi Sindikata koji su koristili njegove 

usluge. Delegat Edin Kučuković je predstavio detaljno obrazloženje vezano za izvršeni 

postupak javnog poziva za pružanje advokatskih usluga. 

 

Predsjednica Sindikata ističe da je broj članova Sindikata je fluidan i promjenjljiv te da se 

mijenja iz mjeseca u mjesec kao i to da neke SO ne dostavljaju redovno spiskove svojih članova. 

 

Predsjednik Skupštine zatvara diskusiju i daje na glasanje prijedlog da se usvoji Izvještaj o radu 

Upravnog odbora Sindikata za 2018. godinu.  

 

Zaključak: 

 

1. Usvaja se Izvještaj o radu Upravnog odbora Sindikata za 2018. godinu.  

 

Za:  41 delegata 

Protiv:    3 delegata 

Suzdržan   3 delegata 

Ad 4. Usvajanje Programa rada Upravnog odbora Sindikata za 2019. godinu;   
 

 

Predsjednik Skupštine otvara raspravu o Programu rada Sindikata za 2019. godinu. 

 

Kroz raspravu je, od strane delegata Saliha Karčića data sugestija da se aktivnosti u vezi 

Kolektivnog ugovora trebaju staviti na prvo mjesto kao trenutno najvažnija aktivnost Sindikata. 

 

Također je istaknuto da je potrebno poboljšati komunikaciju između Sindikata i SO na način da 

se dostavlja dnevni red i zaključci sa sjednica UO. 

 

Zaključak: 

 

1. Usvaja se Program rada Sindikata za 2019.  

 

Za:  47 delegata 

Protiv:    0 delegata 

Suzdržan   0 delegata 

 

 

Ad 5.  Izvještaj o radu Nadzornog odbora Sindikata za 2017. godinu; 

 

S obzirom da Nadzorni odbor nije dostavio Izvještaj o radu nadzornog odbora za 2018 godinu, 

predsjednik Skupštine poziva predstavnika Nadzornog odbora Sindikata da Skupštinu 

informiše o radu Nadzornog odbora u 2018. godini. 

  

G. Jasminko Zametica, član Nadzornog odbora Sindikata upoznaje Skupštinu sa brojnim 

problemima sa kojima se Nadzorni odbor suočavao u svom radu, te da predsjednik Nadzornog 

odbora g-din Slobodan Kecman nije ispunio svoju ranije preuzetu obavezu i dostavio Izvještaj 

o radu Nadzornog odbora za 2018. godinu. 

 

S tim u vezi predsjednik Skupštine daje na glasanje sljedeće zaključke: 

 

1. Skupština Sindikata konstatuje da Nadzorni organ nije dostavio izvještaj o radu te se 

zadužuje da u roku od mjesec dana sačini i dostavi isti; 

2. Izvještaj o radu Nadzornog odbora bit će razmatran i usvojen na Vanrednoj Skupštini 

koja će se održati okvirno u toku mjeseca juna; 

3. Tačka Dnevnog reda 6. Finansijski izvještaj za 2018. i tačka 7. Finansijski plan 

Sindikata za 2019. također će se razmatrati na Vanrednoj Skupštini. 

4. Da se primjedbe na Finansijski plan za 2019. godinu i na Finansijski izvještraj za 2018. 

godinu dostave pravovremeno na e-mail Sindikata. 

 

 

Zaključak: 

 

1. Skupština Sindikata konstatuje da Nadzorni organ nije dostavio izvještaj o radu te se 

zadužuje da u roku od mjesec dana sačini i dostavi isti; 

2. Izvještaj o radu Nadzornog odbora bit će razmatran i usvojen na Vanrednoj Skupštini 

koja će se održati okvirno u toku mjeseca juna; 

3. Tačka Dnevnog reda 6. Finansijski izvještaj za 2018. i tačka 7. Finansijski plan 

Sindikata za 2019. također će se razmatrati na Vanrednoj Skupštini. 

4. Da se primjedbe na Finansijski plan za 2019. godinu i na Finansijski izvještraj za 2018. 

godinu dostave pravovremeno na e-mail Sindikata. 

 

Za:  42 delegata 

Protiv:    0 delegata 

Suzdržan   2 delegata 

 

 

Ad 8.  Prijedlog razrješenja/imenovanja članova Upravnog i Nadzornog odbora Sindikata;. 

 

Predsjednik Skupštine iznosi razloge za razrješenje člana Upravnog odbora Sindikata, Smaila 

Pašalića i razrješenje člana Upravnog odbora Sindikata, Jure Bilića, te napominje da je detaljno 

obrazloženje potrebe za razrješenjem i uporište istog u opštim aktima Sindikata delegatima 

dostavljeno u materijalu za Skupštinu. 

 

Uglavnom, odlaskom u penziju prestao je radni odnos g-dina Smaila Pašalića u Institucijama 

BiH, čime istom prestaje članstvo u Sindikatu i „sva prava člana koja proizilaze iz članstva u 

Sindikatu“, uključujući i članstvo u organima Sindikata. G-din Jure Bilić već duži period ne 

prisustvuje sjednicama Upravnog odbora Sindikata, a da svoje odsustvo nije opravdao, te već 

godinu dana ne plaća članarinu Sindikatu, čime su stvoreni uslovi za njegovo razrješenje 

članstva u Upravnom odboru. 

 

S tim u vezi UO Sindikata predložio je da Skupština Sindikata donese Odluku o razrješenju 

članova Upravnog odbora Sindikata: Smaila Pašalića i Jure Bilića. 

 

Predsjednik Skupštine daje na glasanje slijedeću: 

 

ODLUKU: 

 

Razrješavaju se dužnosti člana Upravnog odbora Samostalnog sindikata državnih službenika i 

zaposlenika u institucijama Bosne i Hercegovine 

 

Smail Pašalić, član 

Jure Bilić, član 

 

Za:  47 delegata 

Protiv:     0 delegata 

Suzdržan:   0 delegata 

 

Također, Predsjednik Skupštine navodi da je razlog za razriješenje člana Nadzornog odbora 

Sindikata Slobodana Kecmana odlazak u penziju te istom prestaje članstvo u Sindikatu i „sva 

prava člana koja proizilaze iz članstva u Sindikatu“, te je UO Sindikata predložio da Skupština 

Sindikata donese Odluku o razrješenju člana Nadzornog odbora Sindikata: Slobodana 

Kecmana. 

 

Predsjednik Skupštine daje na glasanje slijedeću: 

 

ODLUKU: 

Razrješava se dužnosti člana Nadzornog odbora Samostalnog sindikata državnih službenika i 

zaposlenika u institucijama Bosne i Hercegovine 

 

Slobodan Kecman, član 

 

Za:  47 delegata 

Protiv:      0 delegata 

Suzdržan:   0 delegata 

 

Imajući u vidu činjenicu da se razrješenjem dva člana Upravnog odbora Sindikata i jednog člana 

Nadzornog odbora Sindikata smanjuje kapacitet ovih organa, Upravni odbor Sindikata, u 

skladu sa članom 37. Poslovnika o radu Skupštine Sindikata predlaže da Skupština 

Sindikata izvrši popunu nedostajućih članova Upravnog i Nadzornog odbora Sindikata. 

 

Predsjednik Skupštine pojašnjava da se popuna članova Upravnog i Nadzornog odbora 

Sindikata vrši na način da se u Upravni i Nadzorni odbor Sindikata imenuju članovi iz reda 

kandidata na posljednjim Izborima iz maja 2017. godine, i to dva kandidata koji nisu izabrani 

u Upravni odbor, a ostvarili su najviši broj glasova i jednog kandidata u Nadzorni odbor. U 

slučaju da više od dva kandidata imaju isti broj glasova imenuju se oni koji dolaze iz Sindikalnih 

organizacija koje ne participiraju u postojećem članstvu Upravnog i Nadzornog odbora. 

 

U smislu pomenutog UO Sindikata predlažio za članove Upravnog odbora Sindikata: Gorana 

Okiljevića iz S.O. Zavodska policija i Rifata Hodžića iz S.O. Agencije za lijekove. 

 

Predsjednik Skupštine daje na glasanje slijedeću: 

 

ODLUKU: 

 

U Upravni odbor Samostalnog sindikata državnih službenika i zaposlenika u institucijama 

Bosne i Hercegovine, imenuju se: 

 

Goran Okiljević, član; 

Rifat Hodžić, član 

 

Za:  44 delegata 

Protiv:     1 delegata 

Suzdržan:   2 delegata 

 

UO Sindikata predlažio je da se za člana Nadzornog odbora Sindikata imenuje Amela 

Hasanović iz SO Ministarstva odbrane:  

 

Predsjednik Skupštine daje na glasanje slijedeću: 

 

ODLUKU: 

 

U Nadzorni odbor Samostalnog sindikata državnih službenika i zaposlenika u institucijama 

Bosne i Hercegovine, imenuje se: 

 

Amela Hasanović, član 

 

Za:  44 delegata 

Protiv:            1 delegata 

Suzdržan:   2 delegata 

 

 

Predsjednik Skupštine pojašnjava da mandat članova Upravnog odbora Sindikata i članu 

Nadzornog odbora Sindikata teče od dana imenovanja i traje do okončanja mandata članova 

Upravnog odbora i članova Nadzornog odbora  imenovanih Odlukama Skupštine Samostalnog 

sindikata državnih i policijskih službenika i zaposlenika u institucijama Bosne i Hercegovine, 

sudskoj vlasti i javnim ustanovama Bosne i Hercegovine od 11.05.2017. godine.                        . 

 

 

Ad 9. Prijedlog odluke o usvajanju Prečišćenog teksta Statuta Sindikata; 

 

Predsjednik Skupštine ističe da je Prečišćeniu tekst Satuta Sindikata, koji uključuje Statut 

usvojen na sjednici Skupštine od 11.05.2017. godine i Odluku o izmjenama i dopunama Statuta 

usvojenu na Vanrednoj sjednici Skupštine od 21.02.2018. godine, dostavljen delegatima uz 

poziv na Skupštinu.  

 

Međutim, imajući u vidu da će se na tekućoj sjednici vršiti izmjene i dopune Statuta Sindikata, 

to je usvajanje prečišćenog teksta u ovom trenutku, posebno ako se ima u vidu skoro održavanje 

Vanredne sjednice Skupštine, potpuno suvišno. 

 

U smislu pomenutog Predsjednik Skupštine ističe da će Prečišćeni tekst Statuta Sindikata, koji 

će sadržavati i Izmjene i dopune Statuta koje se eventualno usvoje na tekućoj sjednici, biti 

pripremljen za Vanrednu sjednicu Skupštine koja će se održati u junu 2019. godine. 

 

 

Ad 10.  Prijedlog izmjena i dopuna Statuta Sindikata; 

 

Predsjednik Skupštine poziva predlagača ove tačke dnevnog reda delagata Saliha Karčića da 

iznese prijedloge izmjena i dopuna Statuta Sindikata. 

 

Delegat Salih Karčić predlaže da se u članu 18. stav 4 briše i doda novi stav 4 koji glasi: „Spisak 

svih sindikalnih organizacija Sindikata sa brojem članova  dostupan je na web stranici 

Sindikata“. 

 

Zatim, da se u članu 32. doda stav 3, koji glasi: „Zapisnik sa sjednice Skupštine Sindikata usvaja 

se u roku od 30 dana po završetku sjednice“. 

 

U raspravu se uključio i delegat Radenko Mirković sa prijedlogom da se napravi izmjena kada 

je u pitanju broj članova Upravnog Odbora Sindikata, te da svaka SO koja ima više od 30 

članova ima svog predstavnika u UO, kao i da se broj članova UO umjesto dosadašnjih 19 

poveća na broj 25. 

 

Predsjednica Sindikata i delegat Lejla Čopelj podržava prijedlog g-dina Mirkovića, te predlaže 

da se broj članova UO poveća na 23 tako da četiri SO koje imaju veliki broj članova, a nemaju 

svoje predstavnike u UO mogu to i ostvariti. 

 

S tim u vezi predsjednik Skupštine predlaže sljedeću: 

 

ODLUKU: 

1. Usvajaju se izmjene i dopune Statuta Sindikata. 

 

2. U članu 18. stav 4 se briše i dodaje se novi stav 4 koji glasi: „Spisak svih sindikalnih 

organizacija Sindikata sa brojem članova  dostupan je na web stranici Sindikata“. 

 

3. U članu 32. dodaje se stav 3, koji glasi: „Zapisnik sa sjednice Skupštine Sindikata usvaja se 

u roku od 30 dana po završetku sjednice“. 

 

4. U članu 38. stav 2 se briše i dodaje se novi stav 2 koji glasi: „Upravni odbor Sindikata ima 

23 člana, koje bira i razrješava Skupština Sindikata“. 

 

Za:  42 delegata 

Protiv:    0 delegata 

Suzdržan   5 delegata 

 

Imajući u vidu da je povećan broj članova Upravnog odbora Sindikata, predsjednik Skupštine 

Sindikata predlaže da se u Upravni odbor Sindikata do naredne Izborne Skupštine imenuju novi 

članovi iz brojnijih S.O. koje nisu zastupljene u aktuelnom sazivu U.O., i to: 

 

- Radenko Mirković,  član ( SO Ministarstvo vanjske trgovine i ekonomskih osnosa BiH) 

- Sabina Konhodžić, član ( SO Direkcija za evropske integracije BiH) 

- Miroslav Vujčić, član ( SO Ministarstvo vanskih poslova BiH) 

- Salih Karčić, član ( SO Ministarstvo za ljudska prava i izbjeglice BiH) 

 

U smislu pomenutog Predsjednik Skupštine daje na glasanje slijedeću: 

 

ODLUKU: 

 

1. U Upravni odbor Sindikata državnih službenika i zaposlenika u institucijama Bosne i 

Hercegovine, imenuju se: 

 

 Sabina Konjhodžić, član; 

 Miroslav Vujičić, član; 

 Salih Karčić, član; 

 Radenko Mirković, član. 

 

2. Mandat članova Upravnog odbora Sindikata državnih službenika i zaposlenika u 

institucijama Bosne i Hercegovine iz člana 1. ove Odluke teče od dana imenovanja i traje do 

okončanja mandata članova Upravnog odbora imenovanih Odlukom Skupštine Samostalnog 

sindikata državnih i policijskih službenika i zaposlenika u institucijama Bosne i Hercegovine, 

sudskoj vlasti i javnim ustanovama Bosne i Hercegovine, broj: upisati broj od 11.05.2017. 

godine.                        . 

 

3. Ova Odluka stupa na snagu danom donošenja. 

 

 

Za:  42 delegata 

Protiv:    0 delegata 

Suzdržan   5 delegata 

Ad 11.  Razno. 

 

Predsjednik Skupštine otvara raspravu pod tačkom „razno“, te prisutne delegate upoznaje sa 

inicijativom koju je pokrenulo Ministarstvo civilnih poslova BiH, a tiče se promjene režima 

radnog vremena, te poziva i Sindikat da se pridruži inicijativi i da je podrži. 

 

Svi prisutni delegati su podržali pomenutu inicijativu. 

 

Delegat Mujo Rančić ističe da Vijeće ministara BiH ne smatra Sindikat ravnopravnim 

partnerom, te da je potrebno da se napravi radna grupa koja je istražiti i provjeriti činjenicu 

koliko je uposlenih spremno na štrajk. 

 

Pod tačkom „razno“ prisutnim delegatima se obratio i delegat Radenko Mirković sa 

prijedlogom da se napravi izmjena opštih akata Sindikata kada je u pitanju raspodjela članarine, 

u smislu da se umjesto dosadašnjih 50% - 50%, članarina utvrdi u odnosu 30% -70% u korist 

sindikalnih organizacija. 

 

Po ovom prijedlogu odlučeno je da se rasprava održi na Vanrednoj Skupštini čije je održavanje 

planirano u junu mjesecu. 

 

 

 

 

Sjednica Redovne Skupštine Sindikata okončana je u 19,15 sati. 

 

 

 

            Zapisničar                                

 

------------------------------------- 

      Mirela Zaimović 

 Predsjednik Skupštine Sindikata                                

 

                                                                                                    -------------------------------------- 

                                    Ermin Terko 

 

      Ovjerivači Zapisnika                                

 

------------------------------------- 

        Jasminka Jažić 

 

  

------------------------------------- 

       Kristijan Vasilić 

 

 

Sarajevo, 25.04.2019.godine  

Broj: 03-50-34 /19 
 


